მარტოობის კულტურა, ანუ რისი 
დეფიციტია საზოგადოებაში


[bookmark: _GoBack]-,,სული იზრდება მარტოობაში“ -ფრაზაში, ოთარ ჭილაძის შესანიშნავი ლექსიდან, ხშირშემთხვევაში მთავარ აზრს ვერ ხედავენ, იმას, რაც ისედაც იგულისხმება, რომ სული მარტო მარტოობაში იზრდება, სწორედ ამიტომ, მინდა ვისაუბრო მარტოობის კულტურაზე, რაც ჩვენს საზოგადოებაში დეფიციტურად გამოიხატება. 

            საქართველოში, მარტოობის სიყვარული ინდეფერენტულობასთან (უემოციობა), ინტროვერტობასთან (საკუთარ თავში ჩაკეტვა) და ასოციალურობასთან არის გაიგივებული, რეალურად კი მარტოობის სიყვარული სულის (პიროვნების) ზრდის აუცილებელი წინაპირობაა.
             ადამიანს საკუთარ თავთან მარტო დარჩენა სჭირდება, რათა ფიქრი დაბადოს, შემდგომ ამ ფიქრით, ოცნება ჩამოაყალიბოს, რაც სამომავლოდ მისი წარმატების პირველ საფეხურად იქცევა, ამის ნათელი მაგალითია სპორტის ერთ-ერთი სახეობა ,,ჩოგბურთი“, რომელიც ინდივიდუალურ სპორტებში გამორჩეულად მომწონს. ეს ისეთი სპორტის სახეობაა, სადაც, მხოლოდ შენს თავზე ხარ დამოკიდებული, შენს ვარჯიშზე, შენს შრომისმოყვარეობაზე, ოცნებაზე, რა დროს ატარებ ოცნებაში, იმაზე, რომ ჩემპიონი გახდე, ბოლო ბოლო, ის კი არ იგებს ჩოგბურთში ვინც სწრაფად დარბის, ან ვინც უფრო ძლიერად აწვდის ბურთს, მე ვფიქრობ, ის იგებს, ვისაც უფრო ძლიერი ოცნება აქვს. გადამწყვეტ სიტუაციაში უფრო ძლიეროცნებიანები იგებენ ხოლმე და ამ ოცნებას, რა თქმა უნდა, მარტოობაში ჩამოყალიბება სჭირდება, რომელიც  შენ უნდა გაზარდო,  აქედან გამომდინარე, რეალურად რა დროს ატარებ ოცნებაში, ყველაზე მნიშვნელოვანი ეტაპია მარტოობის ესენციაში. ამ ოცნებებით თამაში კი ყველაზე აზარტული და ამავე დროს მომგებიანი თამაშია. როგორც მარტოობაა სულის ზრდის წინაპირობა, ასევე ოცნება შეიძლევა აღვიქვათ როგორც მიზნის მიღწევის წინაპირობად. ამ დროს, ბევრი ოცნება ჩნდება, რომლებსაც ჩამოყალიბება,ზრდა, ხასიათში ფორმირება და შემდეგ მიზნებად ქცევა სჭირდება. ასე და ამგვარად სწავლობ ადამიანი საკუთარ მეს, ინდივიდუალურ სულს ასაზრდოებ, საკუთარ პიროვნებას და საკუთარ თავზე მუდმივი მუშაობით, ოდესღაც ოცნების ფორმაში მყოფ რეალობას აშენებ. მარტოობაში სწავლობ თუ რა სახის ოცნებები და პრიორიტეტები უნდა ჩამოაყალიბო და ჩვევად აქცევ საკუთარ თავთან მარტო დარჩენას. 

             ჩვენმა ეპოქამ ერთ საშინელ რეალობამდე მიგვიყვანა, ჩვენს ქვეყანაში ადამიანთა უმეტესობას საკუთარი აზრი არ გააჩნიათ, სრულიად უაზროდ გიმტკიცებენ სხვის აზრებს, ნასაუბრევს, იმას, რაც არც კი აქვთ გააზრებული და შემდგომ სრულ უაზრობაში თვითონვე იკარგებიან, სწორედ ამან გამოიწვია ჩვენს საზოგადოებაში მარტოობის კულტურის ნაკლებობა. იფიქრო საკუთარი ფიქრით და არა სხვისით, ამას არა თუ დიდი გაბედულება, არამედ დიდი ცოდნაც სჭირდება, რომელსაც მარტოობის კულტურა გაძლევს. შეიძლება განგების მიერი გრავიტაციაა, რომ ჩვენი თაობის ერთი ნაწილი მარტოობის სიყვარულს ეუფლება, თუმცა, რაც არ უნდა იყოს, ვფიქრობ, ჩვენ თუ მარტოობის კულტურის პერსონალურ ჩამოყალიბებას მოვახერხებთ, საქართველოში, ჩვენ ამ კულტურას აუცილებლად დავამკვიდრებთ. ახალი, დამოუკიდებელი ფიქრის წარმოშობა, მარტოობის გაბედვის უტყუარი წინაპირობაა. მასის ინერციის წინააღმდეგ (საპირისპიროდ) ახალი ფიქრი იბადება, საკუთარი აზრი და შესაბამისად პიროვნული დამოუკიდებლობა.
               საქართველოში, უმეტეს ნაწილს მარტოობა - მარტოსულობა, საზოგადოებიდან განდგომა და ,,კარჩაკეტილობა“ ჰგონია, ეს იმიტომ, რომ მათ არ აქვთ ცოდნა -მარტოობის კულტურაზე, ან აქვთ, მაგრამ არა საკმარის დონეზე, უნდა გავიაზროთ და ყურადღება მივაქციოთ, რომ მარტოობის კულუტრა გულისხმობს -საკუთარ თავში, იდეების, ოცნებების, მიზნების, ახალი ურთიერთობებისა და ყოველგვარი სიახლის ჩამოყალიბებას და არა ზემოაღნიშნულის განზოგადებას. 
              რიტორიკოსები სიტყვების თამაშს დიდ მნიშვნელობას ანიჭებდნენ და როგორც თანამედროვე ფილოსოფოსი კენეთ ბიორკი ამბობს, - ,,როცა ადამიანი საუბრობს, მისი წარმოთქმული თითოეული სიტყვით, ის გამოხატავს თუ როგორ შეიცნობს ის სამყაროს". სწორედ ამიტომ ფრაზები, როგორიცაა: "არაფერი ჩვენ არ გვეშველება" არ შეიძლება იყოს აქტუალური ჯანსაღ, განვითარებულ, თავისუფალ, ერუდირებულ საზოგადოებაში. მისი აქტუალურობა, სწორედ ინდივიდუალური (და ჯგუფური) დეგრადაციის გამოძახილია. ასეთი აპორეტიკული დიალოგები (აპორეა ნიშნავს უძალობას, უღონობას) ხალხში ჭარბად იქნება, მანამ სანამ საზოგადოება მარტოობის ინდივიდუალური კულტურით არ ისაზრდოებს.
             ეს საკითხი საუკუნოვანი პრობლემაა. ჯერ კიდევ ჩვ.წ.აღ-მდე IV საუკუნის საბერძნეთში, ამ თემაზე პლატონმა ისაუბრა. პლატონის მიხედვით, სოკრატეს სიკვდილით დასჯა, საზოგადოებაში არსებული უსამართლობის შედეგი იყო. თუმცა მდგომარეობის გამოსწორება დემოკრატიულ ათენში კვლავ შესაძლებელი იქნებოდა ორი დებულების გათვალისწინებით, პლატონის მიხედვით, ბედნიერება დამყარდება მხოლოდ მაშინ, როდესაც ფილოსოფოსი მოვა ხელისუფლების სათავეში, ან პოლიტიკოსი -ფილოსოფოსი გახდება. ესენციურია, არა მხოლოდ პოლიტიკოსისა და ფილოსოფოსის ფასეულობათა ჭიდილი, არამედ მათ მიერ პარადოქსულად აღქმული სამყაროს არსი.
              სწორედ ამიტომ, სანამ მოვლენათა განვითარებას დაველოდებით თუ "რა გვეშველება" და ,,ვინ გვიშველის" იქამდე უმჯობესია ისეთ მარტივ კითხვებს ჩავუღრმავდეთ როგორებიცაა: ვინ ვართ ჩვენ? რა გვიყვარს? რა გვაშინებს? რა გვინდა? რას ვაკეთებთ საკუთარი მინდასთვის? სადაა პირადად ჩვენი როლი და ადგილი საზოგადოებაში? რა ინდივიდუალური ნიშნით გამოვირჩევით საზოგადოებაში? და
ნუ შევგეშინდება საკუთარ თავთან მარტოდ დარჩენის. 
           
             ერთ-ერთი ინგლისელი მწერალი, ჯილბერტ ჩესტერტონი ამბობს: ,,რატომ არ ვართ რეალურად ერთად? იქნებ იმიტომ, არ ვართ რეალურად ერთად, რომ საკმარისად მარტოხელები არ ვართ?, ნამდვილი ერთობა მათ შორის არის, ვინც საკმარისად მარტოხელაა.“, ჩვენი დროშისა და გერბის იდეა ,,ძალა ერთობაშია“ და ,,ჩვენ ერთი გუნდი ვართ“, ერთი შეხედვით ეწინააღმდეგება ჩესტერტონის აზრს, მაგრამ, რომ დავფიქრდეთ, ჩვენივე იდეაშე საფრთხე არსებობს: მაგ.: რაში ვართ ერთად? რაში ვართ ერთი გუნდი? ვისი ერთობა არის? ამაში დიდი საფრთხეა, მე ვფიქრობ, რომ ნამდვილი ერთობა იმ ადამიანთა ერთობაა, ვინც საკმარისად მარტოხელაა, საკმარისად დადგა თავის მარტოობაში, თავის ფიქრები დაბადა, თავის სინდისზე იმუშავა, ჩამოაყალიბა ეს სინდისი და სათქმელი აქვს, ამის შემდგომ ეს ერთობა, უფრო რეალური და მდიდარი იქნება, კომუნიკაციებითა და გამარჯვებებით, რომელიც ნამდვილი იქნება და არა სუროგატი გამარჯვება. სწორედ ასეთი ერთობა მოჰყვება, როდესაც ადამიანი მარტოობის კულტურას შეეჩვევა, რომელიც თავის თავში, საკუთარ ხედვებს იღრმავებს, რომელიც ბედავს, საკუთარი ფიქრები დაბადოს, რომელიც ასე ნაკლებია ჩვენს საზოგადოებაში, თუნდაც პოლიტიკურ ან მსოფლმხედველურ რეალობებზე.


                                                                                                              შალვა ბერიანიძე
